
Nd. 95. Frumvarp til laga [8. mál]
um breyting á lögum nr. 4 1960, um efnahagsmál.

Flm.: Þórarinn Þórarinsson, Halldór E. Sigurðsson, Ingvar Gíslason,
Valtýr Guðjónsson.

1. gr.
A eftir 1. málslið 1. málsgr. 16. gr. laganna komi nýr málsliður, svo hljóðandi:
Landbúnaðarbifreiðar (jeppar ), læknabifreiðar, leigubifreiðar og vörubifreiðar

skulu undanþegnar þessu gjaldi.
2. gr.

Lög þessi öðlast þegar gildi.

Greinargerð.
1 16. gr. laga nr. 4 1960, um efnahagsmál, er heimild til handa ríkisstjórn til

að leggja sérstakt innflutningsgjald á bifreiðar. Má gjald þetta vera allt að 135%.
Ríkisstjórnin hefur notað þessa heimild. T. d. hefur verið lagt 80% innflutnings-
gjald á bifreiðar, sem notaðar eru til fólksflutninga (leigubifreiðar).

Rétt þykir og sanngjarnt, að ekki sé lagt sérstakt innflutningsgjald á tæki slík
sem þessi, sem notuð eru í atvinnuskyni. Frv. þetta gerir ráð fyrir því, að gjald
þetta falli niður að öllu leyti af bifreiðum, er notaðar eru sem atvinnutæki.


